
Л.Н.Гумилев атындағы Еуразия ұлттық университеті, Астана 

 

Қоғамдық көліктің қазіргі кездегі қала өміріндегі маңыздылығы өте 

жоғары. Ірі қаланың тұрғындары үшін қоғамдық көлік әлеуметтік функция 

атқара отырып, жолаушыларға қаланың әр түрлі жерлеріне жетуге көмектеседі. 

Қоғамдық көліктің тиімділігі неғұрлым жоғары болса, соғұрлым оның қала 

экономикасындағы және жолаушылар тасымалындағы рөлі жоғары болады.  

Астана қаласының қоғамдық көлік жүйесі 2023 ж. мәліметтері бойынша 

100 бағдармен көрсетілген. Барлық бағдарларды қосқандағы қоғамдық көлік 

жүйесінің толық ұзындығы 1750 км құрайды. Қаланың қоғамдық көлік жүйесі 

тек автобустармен қамтылған. Күн сайын 100 бағдар бойынша 1150 автобус 

қозғалады. Астана қаласының қоғамдық көлік жүйесі тәулігіне орташа алғанда 

620 мың жолаушыны тасымалдайды, ал ең жоғары көрсеткіш 2023 ж. 13 

қазанында тіркелді-755 мың жолаушы [1].  

Қоғамдық көлік жүйесінің бағдарлары қалалық, қала маңы және спорттық 

болып бөлінеді. Соның ішінде қалалық бағдардарға 65 бағдар жатса, қала маңы 

бағдарларына 24 бағдар жатады. Спорттық бағдарлар тек қаладағы спорттық 

кешендерге қатынайды және тек спорттық іс-шаралар кезінде жолға шығады. 

Спорттық бағдарларға небәрі 8 маршрут кіреді. Астана қаласының қоғамдық 

көлік жүйесін «Жауапкершілігі шектеулі серіктестігі (ЖШС) City Transportation 

Systems (CTS)» компаниясы ұсынады. CTS компаниясы 2011 жылы осыған 

дейінгі 6 әртүрлі автобус парктерінен біріктіріліп құрылған болатын. Қоғамдық 

көліктегі жол ақысы тұрақты және 90 тг құрайды. 2020 ж. бастап төлем толықтай 

қолма-қол ақшасыз жасалынады. Қоғамдық көлік қызметін пайдалану үшін 

жолаушылар кез келген ыңғайлы төлем түрлерін қолдана алады. Оларға көліктік 

карта, банктік карта, NFC төлем, Avtobus қосымшасы арқылы төлем және банктік 

қосымша арқылы төлем жатады. Астана қаласының мектеп оқушылары мен 

зейнеткер жасындағы тұрғындарға арнайы жеке көліктік карта алуға болады, бұл 

жағдайда жол ақысы тегін болады [2].  Астана қаласының қоғамдық көлік жүйесі 

жоғары ақпараттандырылған және технологияларды көп қолдануымен 

ерекшеленеді. Жолаушылар жол ақысын толықтай қолма-қол ақшасыз төлеуден 

бөлек, оларға маршруттардағы өзгерістер бойынша ақпарат жедел түрде беріледі.  

Ақпарат CTS компаниясының жеке веб парақшасында, Instagram желісінің 

парақшасында және  Telegram желісінің каналында таратылады. Осылайша, 

жолаушылар өздеріне қажетті ақпаратты жылдам және ашық түрде ала алады. 

Одан бөлек, CTS компаниясының жұмысын Астана қаласының әкімдігі 

қадағалайды. Астана қаласының әкімдігінің ыстық линиясын I-Komek 

интеллектуалды жүйесі ұсынады. Жолаушылар қоғамдық көліктің жұмысына 

наразылығын білдіруге және басқа мәселелер бойынша бұл қызметке шағымдана 

алады.  

Қаланың қоғамдық көліктегі қызмет көрсету сапасын және жолаушылар 

төлемдерін, жаңадан құрылған, CTS компаниясының бөлімшесі, «Көліктік 

басқару департаменті (KBD)» қадағалайды. KBD қызметкерлері қала 

маршруттарындағы төлем деңгейін және түрлі заң бұзушылықтарды алдын алуға 

көмектеседі.  

Осыған қарамастан, Астана қаласының қоғамдық көлік жүйесінің 

кемшіліктері бар. Оларға, автобустардың жүру интервалдарының сақталмауы, 

таңертеңгі және кешкі уақыттарда жолаушылардың тым көп болуы, қоғамдық 

көліктің жол кептелістеріне тап болуы және автобустардың тазалығының дұрыс 

сақталмауы жатады. Жүру интервалдарының сақталмауы және жолаушылардың 

тым көп болуы желіге шыққан автобустардың әлі де толық болмауы, автобус 

техникасының жетіспеушілігінен болуы мүмкін. CTS компаниясының 

мәліметтері бойынша,автобустық парктерге 230 автобус жетіспейді. Бұл дефицит 

келесі 5 жылдың ішінде 2-есе артуы мүмкін. Одан бөлек, жолаушылардың 15-

20% жол ақысын төлемейді, бұл нақты жолаушылар ағынын көруге және автобус 

көлігінің уақыт бойынша жөндеу жұмыстарын жүргізуге кедергі келтіреді, 

сонымен қоса, жаңа автобустарды сатып алуға мүмкіндік бермейді. Нәтижесінде, 

жолаушыларға көрсетілетін қызмет көрсету сапасы да төмен болып отыр [3]. 

Қоғамдық көліктің жол кептелістеріне тап болуы, қала көшелеріндегі 

автобустарға арнайы бөлінген жол торабының жетіспеушілігінен болып отыр. 

Автобустар басқа көліктермен бірге кептелісте тұрады, нәтижесінде, автобуспен 

жүру уақыты ұзарып, интервалдың да артуына әкеледі. 

Төменде көріп отырғанымыздай, 2022-2024 жылдар аралығындағы Астана 

қаласының автобустар санының өзгеруін байқауға болады. Астана қаласының 

автобустар саны 2022 ж. желтоқсан айында 900 құрады, 2023 ж. шілде айында 

1100-ге дейін артты, ал 2024 ж. ақпан айына сәйкес 1375 автобусты құрады. Яғни, 

бұл уақыт аралығы ішінде автобус паркі 33,7 пайызға артқан болатын, бұл жаңа 

Yutong және Iveco макалы автобустардың келуімен түсіндіріледі. Бұл автобустар 

санының өсуіне байланысты, соңғы 2 жылдың ішінде автобустардың жүру 

интервалы азайды және жалпы, қоғамдық көліктегі қызмет көрсету сапасы 

жақсарды. Автобустық паркке автобус дефицитін жабу үшін автопаркке кем 

дегенде 2024 ж. сонына қарай 200 жаңа автобус алу қажет. Бұл қызмет көрсету 

сапасын әлдеқайда жақсартпақ (1-сурет). 

Ескерту - [3] мәлімет бойынша автормен құрастырылған 

Сурет 1.Астана қаласындағы автобустар саны (жылдар бойынша). 

 

Қоғамдық көліктің өткізу қабілеттігін арттырудың бірден-бір жолы, ол 

арнайы автобус жолдарын (Bus Lane) құру. Қазіргі кезде, Астана қаласының 

автобус жолдарының (Bus Lane) ұзындығы 74 км құрайды, ол барлық көшелердің 

20 пайызын ғана алып отыр [4]. Бұл көрсеткішті кем дегенде 2 есе арттырғанда, 

қоғамдық көліктің өткізу қабілеттігі 3-4 есе артуы мүмкін және жолаушылардың 

жолға кеткен орташа уақыты 1,5-2 есе қысқаруы мүмкін. Нәтижесінде, қоғамдық 

көліктің кала тұрғындары арасындағы маңыздылығы одан сайын артады және ол 

автокөлік пайдаланушыларын қоғамдық көлікке отырғызуына септігін тигізеді. 

Мысалы, Алматы қаласында 2015 ж. Абай даңғылының бойында автобус 

жолдарының ашылуының арқасында қоғамдық көлікпен тасымалданатын 

жолаушылар саны 17-19 пайызға арткан болатын және белгілі бір уақыт ішінде 

оған дейін 4  рейс жүргізілген болса, автобус жолдары ашылғаннан кейін 5-6 рейс 

жүргізіле басталды [5]. Сәйкесінше, осыны ескере отырып, автобус рейстерін 

арттырып қана қоймай, Астана қаласындағы жол кептелістері мәселесін де 

біртіндеп шешуге болады. Келесі мәселе, ол автобус техникасының тазалығының 

дұрыс сақталмауы. Автобус техникасын тазалықта сақтау өте маңызды, себебі, 

ол жолаушылардың осы көлік түрін пайдалануға итермелейді және жұқпалы 

аурулар санын да азайтуға көмектеседі. Ол күз және көктем айларында қала 

тұрғындары үшін өте маңызды. Автобус техникасының тазалығын дұрыс сақтау 

үшін оның тазалығын қамтамасыз ететін персонал санын арттыру, техникалық 

тұрақтар мен сервистер санын арттыру қажет. Бұл қоғамдық көліктің қолайсыз 

ауа-райында да таза болуына көмектеседі.  

Қоғамдық көліктегі қызмет көрсету сапасын жетілдіруде шетелдік 

тәжірибеге тоқталғанымыз да жөн. Автобус көлігінің жоғары тиімділігін Берлин, 

Мәскеу, Ыстамбұл және Лондон қалаларынан көре аламыз. Берлин қаласының 

қоғамдық көлік жүйесіне тоқталатын болсақ, ол автобустармен ғана емес, 

трамвай, метро және қалалық электрпойыздармен көрсетілген. Автобус көлігіне 

тоқталатын болсақ, Берлинде 154 автобустық маршрут жұмыс істейді, соның 

ішінде 62 маршрут түнгі уақытта да жұмыс жасайды. Бұл қала тұрғындарының 

барлық уақытта да қалаған жерлеріне бюджетті түрде жетуіне көмектеседі. 

Берлин автобус жүйесі қаланың қоғамдық көлік операторы BVG-ға қарайды. 

Берлиндегі жолаушылардың 25 пайызға жуығы автобустармен тасымалданады, 

сондықтан бұл көлік түрінің рөлі жоғары. Жол ақысына төлем электронды түрде 

жүргізіледі [6]. Мәскеуге тоқталатын болсақ, бұл қалада да қоғамдық көлік 

түрлерінің алуандығы Берлин қаласына ұқсас болып отыр. Қала ішіндегі қатынас 

автобустармен, трамваймен, метромен және қала маңы электрпойыздармен 

көрсетілген. Мәскеу қаласының автобус желісі бірнеше категорияларға бөлінген. 

Оларға қарапайым маршруттар, экспресс маршруттар, магистралды маршруттар 

және түнгі уақытта жұмыс жасайтын маршруттар жатады. Маршруттардың 

нөмірлері оның жүретін ауданына және категориясына қарай бөлінеді. 

Маршруттардың нөмірлері бірдей болуы мүмкін, алайда, оларды айыру 

мақсатында әріптік символ қосылады. Мәскеуде жылына автобустармен 849 млн 

жолаушы тасымалданады. Жол жүру құны 54 рубльді құрайды. 2021 ж. қаланың 

қоғамдық көлігінің реформасы жүргізілді, нәтижесінде, тиімсіз маршруттар 

алынып, навигациялық үлгілер жаңартылды. 2021 жылы «Жол бойымен» сервисі 

іске косылды. Бұл сервис бойынша 15 және 18 орынды микроавтобустар аудан 

ішінде немесе 2 аудан арасындағы тасымалды қамтамасыз етеді. Кәдімгі 

автобустарға қарағанда мұндай маршруттардың аялдама саны аз болады, 

сәйкесінше, тасымалдың орташа жылдамдығы да көбейеді [7].                

Ыстамбұл қаласына тоқталатын болсақ, бұл қалада қоғамдық көлік 

автобус, жүрдек автобус (Bus Rapid Transit-BRT), трамвай, метро және 

паромдармен берілген. Қарапайым автобустардан бөлек, жүрдек автобус (BRT) 

желісі көптеген қала тұрғындарының және туристтердің қызығушылығын 

тудырады және оны пайдаланатын жолаушылар саны жылдан жылға артып отыр. 

Ыстамбұлдың «Метробус» (BRT) желісі небәрі 1 линиядан тұрса да, ұзындығы 

52 км құрайды және күніне 1 млн-ға жуық жолаушыны тасымалдайды. 44 

станциядан тұратын желі 2007 жылы ашылған болатын [8].  

BRT желісіндегі төлем станциялардың кіреберісінде тұратын турникеттер 

арқылы жүзеге асырылады, олар төлемнен бас тартатын жолаушыларды 

болдырмауға және төлемді бақылаушылар санын азайтуға көмектеседі. BRT 

желісіндегі бекеттер бір-бірлерінен алыстау орналасады, және ешқандай басқа 

көлік түрлері оған бөгет бермейді, сәйкесінше, автобустың орташа жылдамдығы 

артады. Одан бөлек, желіде сыйымдылығы жоғары автобус түрлері 

қолданылады, ол небәрі көп жолаушыны тасымалдауға септігін тигізеді. Осыған 

ұқсас желі Оңтүстік Америка елдерінде көп тараған және Алматы қаласында да 

бар. Бұл көлік түрі автобус пен метроның артықшылықтарын біріктіретін, құны 

арзан магистралдық көлік болып саналады.  

Лондонның қоғамдық көлік жүйесі негізгі 2 түрмен: автобустармен және 

метро жүйесімен берілген. Лондонның автобус желісі 675 маршрутпен берілген. 

Маршруттарға шығатын автобустар саны 8 мыңнан асады, олардың жартысы 

электрлі немесе гибридті автобустар болып табылады. Осылайша, Лондонның 

автобус желісі Батыс Еуропадағы ең ірі және экологиялық таза жүйе деп айтуға 

болады. Лондон автобус жүйесінің басқа автобус желілерден ерекшелігі-2 

қабатты, қызыл түсті автобустарды қолдануында. Екі қабатты автобустар Лондон 

қаласының символына айналған болатын және көптеген туристер қалада осы 

автобустармен серуендеп жүруді ұнатады. Желі әлемдегі ең алғашқы автобус 

жүйесі болып табылады, ол 1829 жылы ашылған болатын. Лондон 

автобустарындағы кіреберіс және төлем алдынғы есік арқылы жасалынады, бұл 

ереже көп жылдар бойы қалыптасқан болатын [9].  

Қазіргі кезде, көптеген қалаларда туристердің және тұрғындардың қолайлы 

жүруін қамтамасыз ету үшін қоғамдық көлікте Wi-Fi желісі орнатылуда. 

Мысалы, 2019 ж. бастап Сеул қаласының барлық метро бекеттерінде, 

метропойыздарында және автобустарында тегін Wi-Fi желісі жұмыс істейді. Бұл 

туристер мен тұрғындардың комфортты жол жүруіне және көліктегі қызмет 

көрсету сапасының артуына ықпал еткен болатын [10].   

Төмендегі кестеден көріп отырғанымыздай (1-кесте), 7 қаланың 

арасындағы автобус жүйесінің ерекшеліктері көрсетілген. 7 қаланың ішінде 

Астана, Алматы, Мәскеу, Берлин, Лондон, Ыстамбұл және Сеул көрсетілген. 

Басты 5 критерий:маршруттар саны, автобустар саны, күніне тасымалданатын 

жолаушылар саны, пайдалану үлесі және жол ақысы бойынша ақпарат алынды. 

Кестедегі мәліметтерден автобус маршруттарының ең көп саны Мәскеу, Лондон 

және Ыстамбұл қалаларында екенін, ал Берлин мен Сеул қаласында саны орташа 

болатын болса, Алматы және Астана қалаларында одан да аз екенін байқауға 

болады. Мәскеуде автобус маршруттар саны ең көп болатын болса, Астана 

қаласында тізімнің ішінен маршруттар саны ең аз қала болып табылады. 

Дегенмен, басқа қалалардағы халық саны да Астанаға қарағанда әлдеқайда көп. 

Автобустар санына келетін болсақ, олардың ең көп саны Лондон қаласында 

көрсетілген, ал ең аз автобус саны Астана қаласында. Дегенмен, әрбір маршрутқа 

келетін орташа автобустар саны бойынша Лондон және Алматы қалалары 

жоғары орынды алып отыр, бұл көрсеткіш бойынша Ыстамбұл ең төменгі 

орында. Күніне тасымалданатын жолаушылар саны бойынша ең үлкен көрсеткіш 

Лондон қаласында көрсетілген және 6 млн-ды құрайды, ал ең аз тасымалданатын 

жолаушы Астанада берілген, ол Лондонға қарағанда 10 есе аз, небәрі 622 мың 

адам. Мәскеу және Сеул қалаларының көрсеткіштері бірдей-2,3 млн адам, 

сәйкесінше, 1,2 млн адам Берлин және Алматы қалаларында тасымалданады. 

Кестеден байқауға болатын тағы бір ерекшелік, ол Мәскеу қаласында көптеген 

жолаушылардың метро арқылы тасымалданатыны. Автобустардың жолаушылар 

тасымалдау үлесі 27,2 пайызды алып отыр. Берлин қаласында ол көрсеткіш 20 

пайызды құраса, Сеул қаласында небәрі 9 пайызды құрады. Алматы және Лондон 

қалаларында көптеген жолаушылардың автобус арқылы тасымалданатынын, ал 

Астанада тек автобустармен қамтылғанын көруге болады. Жол жүру ақысына 

тоқталатын болсақ, қалалар бойынша ең арзан жол жүру ақысы Астана және 

Алматы қалаларында екенін көруге болады, орташа жол жүру ақысы Мәскеу, 

Ыстамбұл және Сеул қалаларында құрайды. Ең қымбат жол жүру ақысы 

Берлинде құрады, екінші орында Лондон қаласы тұр. Осыдан көріп 

отырғанымыздай, Астана және Алматы қалаларында қоғамдық көлік, соның 

ішінде, автобустық тасымал мемлекет тарапынан субсидияланатын байқауға 

болады. 

 

Кесте 1. Қалалар бойынша автобус жүйелерінің сипаттамасы 

 
Қалалар Маршруттар 

саны 

Автобустар 

саны 

Тасымалданатын 

жолаушылар 

саны, 
күніне(млн) 

Пайдалану 

үлесі(пайызбен) 

Жол ақысы 

Астана 100 1375 0,622  48 90 тг 

Алматы 150 2441 1,2(1,4*)  48(56*) 100 тг 

Мәскеу 900 - 2,37(16,5*)  27,2 54 руб.(267 тг) 

Берлин 154 1400 1,2  20 1.7-3.4 евро(832-
1672 тг) 

Лондон 673 8000 6,3  45 1.5 брит.фунт(852 тг) 

Ыстамбұл 500 2756 -   - 17.7 лира(260 тг) 

Сеул 200 - 2,3 9(38,4*) 1200 вон(405 тг) 

Ескертулер: - [1,5,6,7,8,9,10] мәліметтер бойынша автормен құрастырылған 

* -  қаланың барлық қоғамдық көліктері бойынша ақпарат  

 

Астана қаласының қоғамдық көлік жүйесі тиімді және жаңа автобустық 

техникаға толы жүйе болып табылады. Көліктік жүйе күн сайын қала халқының 

жартысын, атап айтқанда, шамамен, 600 мың адамды тасымалдайды. Осыған 

қарамастан, қаланың қоғамдық көлік жүйесінің кемшіліктеріне жүру 

интервалдарының сақталмауы, таңертеңгі және кешкі уақыттарда 

жолаушылардың тым көп болуы, жүру уақытының ұзақ болуы жатады. Одан 

бөлек, түнгі уақытта қоғамдық көлік мүлдем жұмыс жасамайды және тегін Wi-Fi 

желісі орнатылмаған. Аталмыш қалалардың қоғамдық көлік жүйелерін 

қарастыру арқылы, Астана қаласының қоғамдық көлік жүйесін реформалау 

қажет деген тұжырымға келуге болады. Бұл орайда, автобустықтехника санын 

арттыру, арнайы автобус жолдарын ұйымдастыру, тегін Wi-Fi орнату және 

қоғамдық көліктің жұмысын тәулік бойы жасау арқылы Астана қаласындағы 

қоғамдық көлік жүйесін жетілдіруге болады. Сонымен қатар, аталған қалаларда 

қоғамдық көліктегі жол ақысы Астанаға қарағанда әлдеқайда жоғары. Ал жол 

ақысының мөлшері небәрі 90 теңгені құрайды және бұл баға 2014 жылдан бері 

өзгеріссіз тұр. Жол ақысын кем дегенде 130 теңгеге дейін арттыру 

арқылыавтобустардың техникалық жағдайын жақсартып қана қоймай, көліктегі 

қызмет көрсету сапасын жақсартуға болады. 

Перспективалық дамуды қарастыратын болсақ, Астана қаласының 

қоғамдық көлік жүйесін жетілдіру үшін трамвай және метро желілерін құру 

қажеттілігі туындап отыр. Мысалы, 2017 жылдан бері салынып жатқан жер үсті 

LRT желісі орындалса, онда 2026 жылға қарай, қала тұрғындары ұзындығы 22 

км, Нұрлы жол вокзалы мен Халықаралық әуежайды қосатын инновациялық 

жүйені көре алады. Жүйедегі пойыздардың жылдамдығы 80 км/сағ дейін барады 

және әр пойыз өзіне шамамен 600-650 жолаушыны сыйдыра алады. LRT желісі 

күніне 20 мың жолаушыны тасымалдайды деп жоспарлануда. Жоба әлі де 

жалғастырылады деп жоспарланып отыр [11]. Осылайша, Астана қаласының 

қоғамдық көлік жүйесінің проблемаларына қарамастан, оның ары қарай даму 

және кеңею перспективасы жоғары деп есептелетінеді. Болашақта, жаңа 

инновациялық көлік түрлерін еңгізу және қоғамдық көлік эффективтілігін 

арттырудың арқасында қаладағы қоғамдық көлікті пайдаланатын 

жолаушылардың үлесін қазіргі, 45-50 пайыздан, 70-75 пайызға дейін арттыру 

мүмкіндігі туып отыр. 

Одной из проблем в развитии старт-ап компаний является отсутствие 

навигационных инструментов в инновационной инфраструктуре, что 

обусловливает необходимость поиска недостающей информации. Это часто 

осложняется отсутствием информации о некоторых услугах в Интернете и 

других источниках информации [1, с. 73]. Данная проблема существует и в 

Казахстане: не у всех элементов инновационной инфраструктуры имеются веб-

сайты. У тех, что есть, информация не полная или устаревшая. Одной из причин 

является отсутствие автоматического способа дополнить информацию. В 

интернете на различных веб-ресурсах порой приводится разрозненная 

информация, что приводит к еще большей путанице в имеющихся элементах 

инновационной инфраструктуры и оказываемых ими услуг. Более того, сайты 

содержат скудную фотогалерею, различные документы и презентации в формате 

pdf, ppt и word с информацией о направлениях деятельности. Однако 

большинство технологий, используемых в веб-инфраструктурах технопарков и 

конструкторских бюро Казахстана, относятся к технологиям предыдущего 

поколения (web 2.0), которые представляют собой базы данных, сервисы и 

информационные блоки в виде карт и временной шкалы или информационных 

ресурсов. Следует отметить, что ранее существовал информационно-

аналитический реестр данных в области инноваций АО «Национальное 

агентство по технологическому развитию (http://analytics.natd.gov.kz/ru), где 

была информация с базой данных имеющихся инфраструктурных элементов 

инновационной системы Казахстана. Однако, информация в нем была не полная. 

На сегодняшний день данный сайт не открывается.  

В стране отсутствует платформа, которая выступала бы интегратором веб-

ресурсов существующих элементов инновационной инфраструктуры с единым 

семантическим механизмом (технологии web 3.0), который бы соединял сайты 

элементов инновационной инфраструктуры, инновационных компаний, 

университетов и органов власти. Перед Казахстаном стоит задача использовать 

новые веб-технологии, в том числе семантические, для создания интернет-

инструментов управления развитием инновационных систем (региональных, 

национальной). Основу электронного атласа (карты) инновационной 

инфраструктуры должен составить инфраструктурный или онтологический 

портал, дополненный различными веб-ресурсами [1, с. 78-79]: 

https://ru.m.wikipedia.org/wiki/%D0%90%D1%81%D1%82%D0%B0%D0%BD%D0%B8%D0%BD%D1%81%D0%BA%D0%B8%D0%B9_%D0%BB%D1%91%D0%B3%D0%BA%D0%B8%D0%B9_%D0%BC%D0%B5%D1%82%D1%80%D0%BE%D0%BF%D0%BE%D0%BB%D0%B8%D1%82%D0%B5%D0%BD

